
Annotatsiya: Ushbu maqolada to‘gimachilik sanoatining charm-poyabzal yo‘nalishiga oid jarayonlar — charm, mo‘yna xom
ashyosi va junni tayyorlash, saglash hamda gayta ishlashning texnologik bosqichlari, shuningdek, jun, qorako‘l va sun’iy
charmdan tayyorlangan mahsulotlarni ishlab chigarish bilan shug‘ullanuvchi korxonalarning rivojlanish yo‘nalishlari va
o‘ziga xos jihatlari yoritilgan. Tahlillar ushbu tarmogning zamonaviy igtisodiy muhitdagi o‘rni, innovatsion yondashuvlar va
eksport salohiyatini oshirish omillarini ochib beradi.

Kalit so'zlar: charm-poyabzal, charm, mo‘yna xom ashyosi, jun tayyorlash, saglash, gayta ishlash, chorvachilik
mahsulotlari, jun, gorako'l, sun’iy charm mahsulotlari.

Abstract: This article explores the key aspects of the textile industry related to the leather-footwear sector, including the
preparation, storage, and processing of leather, fur raw materials, and wool. It also examines the development directions
and specific characteristics of enterprises engaged in producing goods made from wool, karakul, and artificial leather. The
analysis highlights the sector’s role in the modern economic environment, the implementation of innovative technologies,
and the factors contributing to the growth of export potential.

Key words: leather-footwear industry, leather, fur raw materials, wool preparation, storage, processing, livestock products,
wool, karakul, artificial leather products.

AHHOTauus: B gaHHOM cTaTbe packpbiBalOTCS OCOOEHHOCTU TEKCTUIIbHOW MPOMBILLNIEHHOCTU B CEKTOPE KOXEBEHHO-
00yBHOro NPOM3BOACTBA, BKMOYAs MOATOTOBKY, XpaHEHNE N NepepaboTKy KOXXEBEHHONO Chipbsl, MEXa U LUEPCTU. Takke
paccMaTpyBatoTCS HanpaBneHWs pa3BUTUS MPEANPUATUN, 3aHUMAOLLIMXCS NPOVM3BOACTBOM U3OENWI U3 LLEPCTU, KapaKyns
N UCKYCCTBEHHOWN KOXMW. AHanuTUYecKkuii 0630p MoagvYepKMBAET 3HAYMMOCTb OTPACN B COBPEMEHHOM 3KOHOMMUYECKOM
NPOCTPaHCTBE, BHEAPEHMNE UHHOBALIMOHHBIX TEXHOMOIMIA 1 (DaKTOPbl MOBbILLIEHUSA SKCMOPTHOIO NoTeHuuana.

KnioyeBble criosa: KO)KEBeHHO-OGyBHaﬂ npoayKuua, Koxa, MexoBoe Cblpbé, noAroToBKa WepcTn, XpaHeHne, nepepa6OTKa,
npoayKuna XnBoTHOBOACTBA, WEePCTb, Kapakynb, n3aenuna ns VICKyCCTBEHHOVI KOXW.

KIRISH

Bugungi kunda mamlakatimizda ishbilarmonlik muhitini yanada yaxshilash, charm-poyabzal tarmog'ini
jadal rivojlantirishga qaratilgan maqsadli dasturlar izchil amalga oshirilib kelinmogda. Ushbu maqgsadli
davlat dasturlarining samarasi bugungi kunda mamlakatimiz yalpi ichki mahsulotida kichik biznes va xususiy
tadbirkorlikning ulushi 53,9 foizga yetganligida o'z aksini topadi. Ushbu ko‘rsatkich 2000-yilda 31,0 foizni, 2020-
yilda esa 52,5 foizni tashkil etganligini aytib o‘tish magsadga muvofiq.

Respublikamizda hozirgi vagtda to‘gimachilik sanoatini yanada rivojlantirishga jiddiy e’tibor garatilib, sifat
menejmenti tizimini joriy etish, boshqarishda innovatsion usullarni qo‘llash borasida keng ko‘lamdagi amaliy
ishlar qilinmoqda. 2022-2026-yillarga mo‘ljallangan Yangi O‘zbekistonning taraqqiyot strategiyasida: “
igtisodiyot tarmoglarini transformatsiya qilish va tadbirkorlikni jadal rivojlantirish, inson huquglari va manfaatlarini
so'zsiz ta’'minlash hamda faol fuqarolik jamiyatini shakllantirishga garatilgan islohotlar” ustuvor yo‘nalish sifatida
belgilandi [1].

Igtisodiyotni modernizatsiyalash sharoitida mamlakatimizda to‘gimachilik va tikuv-trikotaj sanoatini
rivojlantirish, charm-poyabzal tarmog'ini, soha korxonalarining investitsiya va eksport faoliyatini go‘llab-
quvvatlash bo'yicha kompleks chora-tadbirlar amalga oshirilishi natijasida respublikada ishlab chigarilayotgan
paxta tolasi to'lig va ip kalavaning 45 foizi qayta ishlanmoqda. Shuningdek, sohaning eksport salohiyati 3,2
milliard dollardan oshdi [2].

Poyabzal mahsulotlari insonlarning kundalik turmush faoliyati uchun eng zarur komponentlar gatoridan
muhim o'rin egallagan. Poyabzal hozirgi zamon kishisi ust-boshining ajralmas va muqobili bo‘lmagan atributi
hisoblanadi. Shunday ekan, har bir mamlakatda, shu jumladan O‘zbekistonda ham poyabzal bozorining
mavjud bo'lishi shartdir. Agar O‘zbekistonning iglim va ijtimoiy sharoitlaridan kelib chigadigan bo‘lsak, aholi jon
boshiga talab etiladigan muvofiq iste’mol me’yori o‘rtacha 2,6 juft poyabzalga to‘g‘ri keladi. U holda, bizning
hisoblarimizga ko‘ra, poyabzal ichki bozori hajmi natural ifodalanganda (mahsulot ifodasida) bir-yilda o‘rtacha
74 min. juft poyabzalni, giymat ko‘rinishida — 3 786 mird so‘m yoki 2 mird AQSH dollarini tashkil etadi.

Agar kerakli poyabzalning yarmi — bu esa taxminan bir-yilda 37 min. juftga teng — respublikada ishlab
chiqariladigan bo‘lsa, 2 min. odamni ish bilan ta’minlash mumkin bo‘lar edi. Albatta, hech bir tarmoq yagqin-yillar
ichida buncha miqdorda ish o‘rnini ta’minlab bera olmasligi muqarrar.

Poyabzal bozorining shu gadar muhim ahamiyatga ega ekaniga garamay, O‘zbekistondagi rasmiy statistik
ma’lumotlar hagigatda mazkur tarmogda zaxiralardan yetarli darajada foydalanilmayotganligini va o‘sish
salohiyati mavjud imkoniyatlar darajasidan ancha pastligini ko‘rsatmoqda.

Poyabzal ishlab chiqarish, umuman, tabiiy charmga ishlov berish san’ati O‘zbekistonda an’anaviy
hunarmandchilik tarmog‘i hisoblanadi. Bu, birinchi navbatda, hududning boy xomashyo bazasi bilan bog‘lig.
Charm-poyabzal tarmog'‘ining asosiy xom ashyosi qoramol va qo‘y-echki terisi hisoblanadi, ular ichki bozorda
yetarli migdorda mavjud. Respublikada bir-yilda o‘rtacha 11,0 min dona teri xom ashyosi, shu jumladan 7,0 min
bosh qo‘y-echki va 4,0 min bosh qoramol terisi olinadi [3].

MAVZUGA OID ADABIYOTLAR SHARHI

Tadqgigot natijasi ko‘rsatadiki, igtisodiyotni modernizatsiya qilish sharoitlarida sanoat korxonalari
samaradorligini oshirishning nazariy va metodologik masalalariga iqtisodchi olimlar tomonidan turlicha
yondashuvlar shakllantirilgan.

Abalkin L., Ayvazyan Z., Alpatov A., Aleksandrovich Y.M., Astaxov A., Bachurin A., Bivan A.A., Bogdanovich
V.V., Deryabina M., Yevseyev A., Zavarzina N., Loginov V., Kojin S.V., Kruk M., Kurnisheva I., Mitskevich V.,
Tutundjyan A., Shimov V.N. va boshga MDH mamlakatlarining igtisodchi olimlari tomonidan o‘rganilgan.

Sanoat ishlab chigarishini rivojlantirish, sanoat tarmoglari, xususan yengil sanoat korxonalari faoliyatining
ishlab chigarish samaradorligini ta’minlash, bozor igtisodiyoti talablarini e’tiborga olgan holda ularning
boshqaruv tarkibini takomillashtirish, shuningdek sanoatning texnik-texnologik salohiyatini oshirish muammolari
mabhalliy olimlar — Askarov M.A., Iskanderov l.I., Iminov T.K., Qodirov A.M., Mahkamov R.G., Magsudov S.S.,
Magkamova M.A., Maxmudov N. M., Rasulev A.F., Saidova G.K., Sokolova L.A., Tursunxo‘jayev M.L., Tuxliyev
I. S., To‘raxujayev M., Temirova M.I., Tursunov X.K., Xo‘jayev S.S., Hikmatov O.X., Yusupova N.M. va boshqa
olimlarning ishlarida chuqur ifodasini topgan [9-11].

TADQIQOT METOLOGIYASI

Charm-poyabzal tarmog‘ini rivojlantirishda olimlar va soha vakillari bilan suhbat, ularning yozma va og‘zaki
fikr-mulohazalarini tahlil qilish, ekspert baholash, jarayonlarni kuzatish, igtisodiy hodisa va jarayonlarga tizimli
yondashuv, muallif tajribalari bilan giyosiy tahlil o‘tkazish orqali tegishli yo‘nalishlarda xulosa, taklif va tavsiyalar
berilgan.

TAHLIL VA NATIJALAR

Bugungi kunda respublika charm-poyabzal sanoati jadal rivojlanmoqgda. Bu sohadagi muhim yo‘nalishlar
tayyor mahsulotlar bozorida ham, xom ashyo bozorida ham import o‘rnini bosishga qaratiimoqda.

Mustaqillikning dastlabki-yillarida charm-poyabzal sanoati sohasidagi islohotlarning asosiy magsad
va vazifalari O‘zbekiston Respublikasi Prezidentining 2000-yil 23-fevraldagi “Respublika igtisodiyotining

charm-poyabzal tarmog'ini boshgarish tizimini takomillashtirish to‘g‘risida’gi Farmonida aniq belgilab
berilgan [4]. Natijada yangi-yangi korxonalar tashkil etildi, zamonaviy texnologiyalar joriy qilina boshlandi.
“O‘zbekcharmpoyabzali” charm, mo‘yna va poyabzal korxonalari uyushmasining tashkil etilishi bilan respublika
poyabzal sanoati asta-sekinlik bilan bo‘lsa-da, qayta tiklana boshladi.

“O‘zbekcharmpoyabzali” uyushmasi tarkibida 252 ta korxona bo'lib, ularning 73 tasi turli viloyatlarda
joylashgan charm, teri xom ashyosi tayyorlash korxonasi; 45 ta charm xom ashyosini qayta ishlash; 129 ta
poyabzal ishlab chigarish korxonasi; 4 ta charm-galantereya korxonasi va bitta sun’iy teri ishlab chiqarish
korxonasidan iborat.

Modernizatsiya sharoitida O‘zbekiston Respublikasi Prezidentining 2018-yil 3-maydagi PQ-3693-sonli
“Charm-poyabzal va mo‘ynachilik sohalarini rivojlantirish va eksport salohiyatini oshirishni yanada rag‘batlantirish
chora-tadbirlari to‘g‘risida”gi Qaroriga asosan, “O‘zbekcharmpoyabzali” uyushmasi “O‘zcharmsanoat”
uyushmasi (keyingi o‘rinlarda — Uyushma deb yuritiladi) etib gayta tashkil etildi [5].

“O'zcharmsanoat” uyushmasi tarkibiga charm, mo‘yna xom ashyosi va jun tayyorlash, saglash va qayta
ishlash, chorva mollarini avtomatlashtiriigan holda so‘yish, jun, gqorako‘l va sun’iy charmdan buyumlar, charm-
attorlik mahsulotlari, poyabzal ishlab chigarish bilan shug‘ullanuvchi tashkilotlar, shuningdek boshqa tashkilotlar
ixtiyoriy ravishda kirgan holda faoliyat olib bormoqda.

Bugungi kunda Uyushma tarkibida jami 511 ta ishlab chigarish korxonasi bo‘lib, jumladan:

» 35 ta charm ishlab chigaruvchi korxonalar;

» 250 ta poyabzal ishlab chiqarish korxonalari;

« 55 ta charm-attorlik mahsulotlari ishlab chiqarish korxonalari;

« 51 ta charmdan kiyim ishlab chigaruvchi korxonalar;

« 95 ta avtomatlashtiriigan zamonaviy qushxonalar;

« 25 ta qorako’l va junni qayta ishlash korxonalari.

1-rasm. “O‘zcharmsanoat” uyushma tizimidagi korxonalarning ishlab chiqarish mahsulot turlari

So‘nggi-yillarda respublikamiz hukumati tomonidan charm-poyabzal sohasiga ko'rsatilayotgan e’tibor va har
tomonlama go‘llab-quvvatlash choralari, shuningdek, soha ishlab chigaruvchilarining ishtiyoqi va ishbilarmonligi
natijasida charm-poyabzal tarmog‘i yuqori sur’atlar bilan rivojlanib borayotganiga guvoh bo‘layapmiz.

Biznes muhitini yaxshilash va jahon moliya tizimiga integratsiya bo‘lish magsadida milliy igtisodiyotimizni
tubdan isloh qilish sharoitida charm-poyabzal industriyasida ro‘y berayotgan ijobiy o‘zgarishlar chet ellik
hamkorlar va investorlarning ko‘proq jalb gilinayotganligini ko‘rsatmoqda.

Uyushma tarkibiga kirgan korxonalar tomonidan sifatli, iste’molchilar uchun qulay va xaridorgir bo‘lgan
mabhsulotlarishlab chiqarilishini tizimli va izchil ravishda tashkil gilish choralari ko'rildi, shuningdek, mamlakatimiz
aholisini zarur charm-poyabzal mahsulotlari bilan ta’minlash bo‘yicha zarur tadbirlar amalga oshirildi.

1-jadval. Charm poyabzal va mo‘ynachilik mahsulotlari 2023-2025-yillar bo‘yicha asosiy ishlab chiqarish
ko‘rsatkichlari va maqgsadli parametrlari to‘g‘risida

Ne Ko‘rsatkchlar nomi O‘Ichov birligi 2023yil fakt | 2024yil yakuni 2025yil reja
1 | Tovar mahsuloti (solishtirma narxlarda) | mird.so'm 5530,8 7696,9 11511,9

2 | Charm mahsulotlari min.kv.dm 2179,4 2470,9 2772,0

3 | Poyabzal ishlab chigarish min.juft 205,3 246,4 306,2

4 | Charm attorlik mahsulotlari mird.so‘'m 120,3 153,7 214,5

1-jadval ma’lumotlarini tahlil gilarkanmiz, o‘tgan 2024-yil yakuni bo‘yicha:

- 7 696,9 mird so‘'mlik tovar mahsulotlari (o‘sish 117,5%);

- 2470,9 min kv. dm charm mahsulotlari (141,2%);

- 246,4 min juft poyabzal mahsulotlari (136,2%);

- 153,7 mird so'mlik charm-attorlik mahsulotlari (113,5%) ishlab chiqarildi.

Bu ko‘rsatkichlar salmog‘ining oshishi 2024-yilda maqsadli parametrlar rejalashtiriiganidan dalolat beradi.

Tahlillarga ko‘ra, O‘zbekistonda poyabzalga bo‘lgan talab-yildan-yilga oshib bormogda. Ushbu vazifaning
yechimini topish magsadida mahalliy xom ashyodan furnitura, yordamchi va butlovchi materiallar hamda
boshga mahsulotlar ishlab chigarishni mahalliylashtirish bo'yicha tarmoq dasturi ishlab chiqildi.

Uyushmaning charm xom ashyosini qayta ishlovchi korxonalari tomonidan har-yili 500 min kv. dm dan ortiq
charm tovarlar ishlab chigariladi va qayta ishlanadi. Ushbu mahsulotlarning eksport hajmi esa 20,0 min AQSH
dollarini tashkil etadi.

Respublikaning poyabzal va charm-galantereya korxonalarida-yiliga umumiy miqdori 25,0 mird so‘mlik,
17,0 min dan ziyod juft yuqori sifatli poyabzal, zamonaviy charm kiyim-kechaklar va charm-galantereya
buyumlari ishlab chigariimoqgda.

Hozirgi kunda mamlakat charm-poyabzal sanoatida o'sish dinamikasi kuzatilmoqgda va uning rivojlanishidagi
muhim yo‘nalishlardan biri tayyor mahsulotlar bozorida ham, xom ashyo bozorida ham import o‘rnini egallash
hisoblanadi. Tarmoq korxonalarida barcha turdagi maxsus poyabzallar ishlab chigarish yo‘lga qo‘yilgan, ayollar,
bolalar va o'smirlar uchun zamonaviy poyabzallar ishlab chiqarish kengaymoqda.

Hozirda respublikada poyabzal mahsulotlari ishlab chigarish va uni sotish bilan quyidagi korxonalar
shug‘ullanmoqda:

- “O'zcharmsanoat” uyushmasi tarkibiga kiruvchi korxonalar;-

- uyushma tarkibiga kirmagan, shuningdek hududiy tasarrufdagi korxonalar;

- davlat ro‘yxati guvohnomasi asosida poyabzal ishlab chigarish yoki tikish bilan shug‘ullanuvchi xususiy
tadbirkorlar;

- import giluvchilar.

Shuningdek, import xom ashyosi xaridini sezilarli tarzda gisqartirishga erishildi. Avval ham ta’kidlab
o‘tganimizdek, mamlakatda poyabzal ishlab chigarish uchun zarur bo‘lgan tagcharm va yelimdan tashqari
barcha zarur butlovchi materiallarni ishlab chigarish yo‘lga qo‘yilmoqda, bugungi kunga kelib ushbu tovarlar
hajmini oshirish bo‘yicha ko‘lamli ishlar olib borilmoqda. Yaginda qolip ishlab chigarish ishlari boshlab yuborildi.
Mahalliy korxonalar sintetik materiallardan fagat tagcharm ishlab chiqarishda foydalanmoqdalar, poyabzal
ishlab chigarishda esa faqgat tabiiy materiallar ishlatiladi.

O‘zbekiston Respublikasining “Davlat hokimiyati va boshqgaruvi organlari faoliyatining ochigligi to‘g‘risida”gi
Qonuni, O‘zbekiston Respublikasi Prezidentining 2019-yil 2-fevraldagi PF-5653-sonli “Axborot sohasi va
ommaviy kommunikatsiyalarni yanada rivojlantirishga oid go‘shimcha chora-tadbirlar to‘g‘risida’gi Farmoni [7],
O'zbekiston Respublikasi Vazirlar Mahkamasining 2018-yil 15-fevraldagi 125-sonli “O‘zbekiston Respublikasi
davlat va xo‘jalik boshqgaruvi organlarining axborot xizmatlari faoliyatini yanada takomillashtirish chora-
tadbirlari to‘g‘risida”gi Qarori hamda “Xalg davlat idoralariga emas, balki davlat idoralari xalgimizga xizmat
gilishi kerak!” degan g‘oya asosida davlat va jamiyat hayotidagi muhim masalalar bo'yicha o‘tkaziladigan
matbuot anjumanlarining 2019-yil | yarim-yillik rejasi ijrosini so‘zsiz va o'z vaqgtida ta’minlash magsadida,
“O‘zcharmsanoat” uyushmasi tomonidan joriy-yilning | choragida gator tadbirlar tizimli va samarali ravishda
amalga oshirildi [8].

Jumladan, “O‘zcharmsanoat” uyushmasi a’zolarining umumiy yig'ilishlari va “O‘zcharmsanoat” uyushmasi
boshqaruv yig‘ilishlarida charm, mo‘yna xom ashyosi va jun tayyorlash, saqglash va qayta ishlash, chorva mollarini
avtomatlashtiriigan holda so'yish, jun, qorako’l va sun’iy charmdan buyumlar, charm-attorlik mahsulotlari,
poyabzal ishlab chigarish bilan shug‘ullanuvchi va boshqa tashkilotlarni gonunchilik talablari asosida qo‘llab-
quvvatlash masalalari muhokama qilib borildi.

Shuningdek, Uyushma a’zolari — tashkilotlarning mamlakatimizda va chet davlatlarda o‘tkazilgan xalgaro
ko‘rgazmalar va yarmarkalarda ishtirok etishlari samarali tashkil etilib borildi va xofjalik yurituvchi subyektlar
faoliyatida yuzaga kelayotgan muammolarni hal etish choralari ko'rildi.

XULOSA VA TAKLIFLAR

Yuqorida keltirlgan ma’lumotlar tahlili shuni ko‘rsatadiki, tadbirkorlik subyektlariga charm-poyabzal
va mo'‘ynachilik mahsulotlarini ishlab chiqarishda, korxonalarda ilg‘or texnologiyalarni, xalgaro standartlar
talablariga muvofiq sifat menejmenti tizimini tatbiq etishni rag‘batlantirishda, Uyushma a’zolari tashkilotlarini
modernizatsiya qilish va texnik jihatdan gayta jihozlashda, ularning eksport salohiyatini oshirishda va eksport
geografiyasini kengaytirishda har tomonlama uslubiy va amaliy yordamlar ko‘rsatildi.

1. Keyingi-yillarda mamlakatimizda kichik biznesni rivojlantirishda ularning imkoniyatlaridan to'liq
foydalanish, charm-poyabzal korxonalariga innovatsiyalarni joriy etishni rag‘batlantirishga qaratilgan yangi
tizimning ishlab chiqilishi magsadga muvofiq. Bu borada mamlakatimizda kichik biznes va xususiy tadbirkorlikni
rivojlantirish orqali makroiqgtisodiy bargarorlikka erishish uchun zamin yaratiladi.

2. lIshlab chiqish, tashkiliy izlanishlar nafagat tovarning sotilishi, realizatsiya qilinishi, tovarning
iste’'molchiga yetib borguniga gadar bo‘lgan jarayonni o‘z ichiga oladi, balki korxonaning istigbolli, strategik
rejalarini tuzishga, korxonani muntazam foyda bilan ta’minlab, uni uzluksiz oshirib borishga, korxonaning nufuzi
oshishiga o'z hissasini qo‘shib borishi lozim.

